Nafarroako Parlamentuko Mahaiak, 2017ko maiatzaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Nuria Medina Santos andreak aurkeztutako gaurkotasun handiko galdera, Eskubide Sozialetako Departamentuak mankomunitateei eta oinarrizko gizarte zerbitzuei igorritako finantzaketa-hitzarmen berriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2017ko maiatzaren 2an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista talde parlamentarioari atxikitako Nuria Medina Santos andreak, Legebiltzarreko Erregelamenduak ezarritakoaren babesean, honako galdera hau egiten du, 2017ko maiatzaren 4ko Osoko Bilkuran ahoz erantzuteko:

Joan den martxoaren 28an eta 29an, Eskubide Sozialetako Departamentuak bilera bana egin zuen Iruñean eta Tuteran, Nafarroako mankomunitateetako edo Oinarrizko Gizarte Zerbitzuetako ordezkariekin, haiei informazioa ematearren 2017ko urtarriletik aitzina eta urte anitzeko iraupenarekin indarrean egonen ziren finantzaketa-hitzarmen berriei buruz; izan ere, orain arteko hitzarmenen indarraldia 2016ko abenduan bukatu zen.

Toki-entitateek handik hilabetera jaso dituzte hitzarmen horiek, sinatzeko.

Datu horiek ikusita, hauxe da gure galdera:

– Zer berritasun dakarte Eskubide Sozialetako Departamentuak mankomunitate eta Oinarrizko Gizarte Zerbitzuei igorritako finantzaketa-hitzarmen berriek?

Iruñean, 2017ko apirilaren 27an

Foru parlamentaria: Nuria Medina Santos

